
TEKS UCAPAN PERASMIAN

Oleh

YANG BERHORMAT
TUAN VIDYANANTHAN A/L RAMANADHAN, 
PENGERUSI JAWATANKUASA KESIHATAN DAN ALAM SEKITAR NEGERI JOHOR,
 Sempena 
SAMBUTAN HARI ALAM SEKITAR SEDUNIA , 
PERINGKAT NEGERI JOHOR TAHUN 2020
Pada

15 JUN 2020 (ISNIN)
Bertempat

NEGERI JOHOR DARUL TAKZIM
Salam Sejahtera dan Salam Makmur Johor, 
Datuk-Datuk,Tuan-Tuan dan Puan-Puan Yang Dihormati Sekalian,
1. Terlebih dahulu saya merakamkan ucapan penghargaan dan terima kasih kepada Yang Berusaha Tuan Dr. Mohd Famey Bin Yusoff , Pengarah Jabatan Alam Sekitar Negeri Johor yang telah sudi memberi saya peluang untuk memberikan ucapan Perasmian Sempena Sambutan Hari Alam Sekitar Sedunia Peringkat Negeri Johor Tahun 2020,  Saya juga berharap anda semua berada dalam kesihatan yang baik di samping keluarga tersayang.

2.     Untuk makluman semua, Hari Alam Sekitar Sedunia disambut pada 5 Jun bagi setiap tahun dan tema pada tahun ini yang dipilih adalah ‘Time For Nature’ iaitu ‘Waktunya Untuk Alam’. Pemilihan tema ini dipilih bagi mengajak bersama-sama Warga Malaysia dan Rakyat Negeri Johor khususnya untuk lebih menghayati, menghargai, memelihara dan memulihara alam sekitar yang merupakan tanggungjawab kita . 
3.     Pada tahun 2019 yang lepas , sambutan Hari Alam Sekitar Sedunia ini telah disambut di Pulau Sibu, Mersing. Lokasi tersebut dipilih adalah untuk mengeratkan lagi hubungan silaturrahim antara agensi kerajaan, negeri, syarikat-syarikat swasta dengan komuniti di sana. Kita juga telah mengadakan beberapa aktiviti bersama-sama penduduk seperti pembersihan pantai  dan juga mengadakan gotong-royong mengadakan kenduri rakyat.
Walaubagaimanapun pada tahun ini, kita berada dibawah Perintah Kawalan Pergerakan Pemulihan Covid 19. Sehubungan dengan itu bagi menyesuaikan dengan keadaan tersebut, sambutan yang dilakukan perlu mematuhi prosedur-prosedur yang ditetapkan. 
4. Berbalik kepada Sambutan Hari Alam Sekitar Sedunia pada tahun ini,  Saya berbesar hati  ingin mengajak anda semua rakyat Johor khususnya untuk bersama-sama menyambutnya di persekitaran kediaman masing-masing.  Ini adalah seiring dengan saranan daripada Yang Amat Berhormat  Perdana Menteri kita , Tan Sri Dato’ Hj. Muhyiddin bin Hj. Mohd Yassin yang telah menetapkan semua rakyat Malaysia agar duduk di rumah (Stay At Home) dan kita masih lagi berada dalam  Perintah Kawalan Pergerakan Pemulihan (PKPP) yang baru sahaja dimulakan 10 Jun 2020.

5. Sambutan ini juga boleh dianggap unik kerana kita akan menyambutnya secara maya. Saya dan Jabatan Alam Sekitar Negeri Johor juga ingin mengajak dan mengalu-alukan anda semua untuk bersama-sama melakukan beberapa aktiviti seperti aktiviti dipersekitaran kediaman kita iaitu penanaman pokok-pokok, kitar semula bahan-bahan terpakai  , menjaga kebersihan, tidak melakukan pembakaran terbuka dan aktiviti-aktiviti lain yang boleh membantu kita memelihara dan memulihara alam sekitar di sekeliling kita. Jabatan Alam Sekitar Negeri Johor juga akan menganjurkan satu aktiviti  fotografi bertemakan Biodiversiti , Time to Nature. pada tahun ini di mana 100 penyertaan yang terawal akan menerima goodies. Sumbangan fotografi ini bermula  15 Jun 2020 dan berakhir pada 30 Jun 2020. Penyertaan ini terbuka kepada seluruh rakyat Negeri Johor. Maklumat lanjut berkenaan penganjuran aktiviti tersebut akan diwar-warkan kepada orang ramai melalui facebook Jabatan Alam Sekitar .
6.     Di samping itu, saya juga ingin mengucapkan ribuan terima kasih kepada anda semua yang telah memberikan komitmen yang baik dalam memelihara dan memulihara alam sekitar kita. Marilah kita sama-sama menjayakan Sambutan Hari Alam Sekitar Sedunia Peringkat Negeri Johor pada tahun ini. Kita semua perlu membudayakan alam sekitar dan menjadikan Negeri Johor Lestari. 
7.    Dengan ini, saya dengan sukacitanya merasmikan Sambutan Hari Alam Sekitar Sedunia Peringkat Negeri Johor Tahun 2020.
   Sekian, terima kasih.
5

